MUSIKA FAMILIARTEAN

Musika-hezkuntza goiztiarreko ikastaroa, 2 eta 3 urteko umeei zuzendua —haurrek
nagusi batek lagunduta egon beharko dute (gurasoa edo tutorea)—. Musika
funtsezko tresna da txikien garapen integralerako: hazkunde kognitiboa,
emozionala, motorra eta soziala ahalbidetzen du, bizitzaren hastapeneko
etapetatik bertatik. Gainera, jarduera familiartean garatzen denez, haurraren eta

familiaren arteko lotura afektiboa indartzen da, jolas-ingurune batean.

Metodologia ikuspuntu aktibo, bizipenezko eta parte-hartzailean oinarritzen da, eta
jolasa baliatzen du ikasteko motor gisa. Musika-pedagogia ezagunen osagaiak ere
erabiltzen ditu (Dalcroze, Orff, Willems eta Edwin Gordon), haurtxoen mailara
egokituak. Umeek zuzenean jardunez ikasiko dute, batez ere: gorputzarekin,
ahotsarekin, erritmoarekin, entzutearekin eta imitazioarekin. Arreta berezia jarriko

zaio errutinak errepikatzeari, horrek konfiantza ematen dielako txikiei.

Metodologia garatzerakoan, aintzat hartuko dugu familien parte-hartze aktiboa,

saio guztietan, horrek umeei konfiantza handia ematen die-eta.

Jarduerak laburrak, askotarikoak eta taldearen arreta-mailaren araberakoak
izango dira, saioak dinamikoagoak eta entretenigarriagoak izan daitezen. Horrekin
batera, perkusio-tresna txikiak erabiliko ditugu (marakak, klabeak, triangeluak,
kaxa txinatarra...), eta eskuz maneiatzeko materiala ere bai; gainera,
mugimendua eta soinua libreki arakatzeko aukera egongo da. Ahotsa izango da

heziketa-tresna nagusia: kantuak, ahots-jolasak, errimak eta abar.

Garrantzitsua da argi izatea ikastaroaren helburua ez dela musika-heziketa
teknikoa, baizik eta musika familian bizitzea eta, horren bidez, garapen goiztiarra
bultzatzea gozamenetik, maitasunetik eta elkarrekintza positibotik. Jolasaren,
ahotsaren, mugimenduaren eta kontaktuaren bitartez, espazio aberasgarri bat
eskaintzen da, familiek haurtxoekin kalitatezko denbora partekatzeko eta musikak

duen ahalmen hezitzaile, emozional eta soziala deskubritzeko.



